
Årsmelding 

 
for 

 
Suldal Idrettslag 

 
2024 

 
 
 
 
 

 
 
 
 
 
 
 
 
 
Årsmeldinga skal gi eit bilete av aktiviteten i idrettslaget, styret sitt arbeid og undergruppene 
sin aktivitet. Saman med rekneskapen skal årsmeldinga gi ein god oversikt over aktivitet og 
økonomisk status i klubben. 

Sakliste og saksdokument for årsmøte i  
Suldal Idrettslag 
 
 

Sakliste: 
Sak 1:   Godkjenning av dei stemmeberettiga 

Sak 2:   Val av dirigent 

Sak 3:  Val av protokollførar 

Sak 4:  Val av to medlemmer til å underskriva protokollen 

Sak 5:   Godkjenning forretningsorden/møtereglar 

Sak 6:  Godkjenning av innkalling 

Sak 7:   Godkjenning av sakliste 

Sak 8:   Godkjenning av idrettslaget si årsmelding og undergruppene sine årsmeldingar 

Sak 9:   Godkjenning av idrettslaget sit rekneskap i revidert stand  

  Sak 9.1 Idrettslaget sitt rekneskap 

  Sak 9.2 Styres økonomiske beretning 

  Sak 9.3 Behandle kontrollutvalets beretning 

Sak 10:  Behandle forslag og saker 

  Sak 10.1 Godkjenning av ny lovnorm  

  Sak 10.2 Medlemskap i Friidrettsforbundet 

Sak 11: Fastsetjing av medlemskontingent  

Sak 12:  Godkjenning av idrettslaget sitt budsjett 

Sak 13: Godkjenning av reiseregulativet 

Sak 14:  Godkjenning av idrettslaget sin organisasjonsplan  

Sak 15: Val 
 
Inkludert er desse dokumenta: 
- Hovudstyret og undergruppene sine årsmeldingar 
- Rekneskap med revisor si beretning 
- Styret si økonomiske beretning 
- Oppdatert lovnorm frå idrettstyret 
- Forslag om medlemskap i friidrettsforbundet  
- Styret sitt forslag til medlemskontingent 
- Styret sitt forslag til budsjett 
- Styret sitt forslag til reisedirektiv 
- Styret sitt forslag til organisasjonsplan 
- Valkomiteen si innstilling og styret si innstilling til ny valkomité 

 
 
Suldalsosen 18. mars  2025 
For styret i Suldal idrettslag 
Haavard Vaage, leiar

SAK 1:  GODKJENNING AV DEI STEMMEBERETTIGA 
For å ha stemmerett må ein vere fylt 15 år, vore medlem av idrettslaget i minst ein månad og ha 
oppfylt medlemskrava.  Det same gjeld der ein person skal oppnemnast som representant til 
årsmøte/ting i overordna organisasjonsledd.  Ingen kan møte eller stemme med fullmakt.  Lovlig 
innkalla årsmøte er vedtaksført dersom det møter eit antal medlemmer som minst tilsvarer antal 
styremedlemmer. 
 
Forslag til vedtak:  _______Stemmeberettiga medlemmer er møtt og årsmøtet er vedtaksberettiga. 
 
SAK 2:  VAL AV DIRIGENT 
 
Forslag til vedtak:   Haavard Vaage vert valt til dirigent. 
 
SAK 3:  VAL AV PROTOKOLLFØRAR 
 
Forslag til vedtak:  Hege Hiim Steine vert valt til Protokollførar. 
 
SAK 4:  VAL AV TO MEDLEMMER TIL Å UNDERSKRIVA PROTOKOLLEN 
 
Forslag til vedtak:  _______________ og ______________ vert valt til å underskriva protokoll. 
 
SAK 5:  GODKJENNING AV FORRETNINGSORDEN - MØTEREGLAR 
FORSLAG TIL FORRETNINGSORDEN: 
 
1. Årsmøtet vert leia av valt dirigent.  
 
2. Vald protokollførar fører protokollen. Protokollen skal underskrivast av valde medlemmer seinast 2 
veker etter årsmøtet.  
 
3. Ingen medlemmer må gis rett til ordet meir enn 3 gonger i same sak. Med unntak av hovudinnlegg 
frå dei forslagsstillerar som har forslag på sakslista, blir taletida sett til: - 5 min. første gong. - 2 min. 
andre og tredje gong. Medlemmer som krev ordet til forretningsorden har 1 min. taletid.  Ønskjer 
medlemmer å delta i debatten, blir dette vist ved handsopprekking slik at dirigent kan oppdatera talelista.  
 
4. Dirigenten kan forkorta taletida, samt setja strek for påteikna talerar etter behov.  
 
5. Alle vedtak og val avgjerast med alminneleg fleirtal, bortsett frå dei unntak NIFs lov og idrettslagets 
lovnorm fastset.  Alle val der det føreligg fleire enn eitt forslag føregår skriftleg eller om det blir stilt 
krav om det. Blanke stemmesedlar tel ikkje, og stemmene reknast ikkje som avgitt. Øvrige 
avstemmingar skjer med handsopprekking.  
 
6. Forslag og vedtak blir ført i protokollen med tal avgitte stemmer - for og imot, samt kven som har 
hatt ordet i saken.  
 
7. Eventuelle forslag som kjem under forhandlingar, må leverast dirigenten skriftleg og vera signert med 
medlemmen sitt namn. Forslag kan berre fremjast i saker som står på saklista. Tidlegare forslag kan 
ikkje trekkjast tilbake, og nye forslag kan ikkje fremjast, etter at strek er sett eller at saka er tatt opp til 
votering.  
8. Begrepet «TIL FORRETNINGSORDEN» er for å tilkjennegi at ein er ueinig i dirigentens måte å leia 
møtet eller voteringa på. 
 
 
Forslag til vedtak:  Forslag til forretningorden er godkjent. 

SAK 6:  GODKJENNING AV INNKALLING 
Styret kallar inn til årsmøte minst ein månad på førehand direkte til medlemane, eventuelt på annan 
forsvarleg måte, og/eller ved kunngjering i pressa, eventuelt på idrettslaget si internettside. 
 
Forslag til vedtak:  Innkalling til årsmøtet er godkjent. 
 
 
SAK 7:  GODKJENNING AV SAKLISTE 
Innkallinga viser til at saksdokumenta vert gjort tilgjengeleg på idrettslaget si nettside eller på annan 
forsvarleg måte.  I så fall skal det gå fram at dokumenta vil bli gjort tilgjengelege seinast ei veke før 
årsmøtet.  Fullstendig sakliste og andre nødvendige saksdokument med forslag til årsmøtet må vere 
gjort tilgjengeleg seinast ei veke før årsmøtet. 
 
Forslag til vedtak:  Saklista til årsmøtet er godkjent. 
 
 
 
SAK 8:  GODKJENNING AV IDRETTSLAGET OG UNDERGRUPPENE SINE 

ÅRSMELDINGAR 
 
 
ÅRSMELDING FOR HUVUDSTYRET SULDAL IDRETTSLAG 2024 
Styret si noverande samansetning er: 
Leiar:     Haavard Vaage 
Nestleiar:   Tom Gardsteig 
Kasserar:    Astrid Steinbru Lauvsnes 
Skrivar:   Hege Hiim Steine 
Styremedlem:   Geir Kjetil Østebø 
Leiar Økonomigruppa: Ranveig Hjorteland 
Leiar Trimgruppa:   Gro Fisketjøn 
Leiar Fotballgruppa:   Jon Bråtveit 
Leiar Skigruppa:   Kjersti Moe 
Leiar Valnemnd:  Leif Bakka 
 
Medlemstal, styremøter og aktivitet. 
Suldal Idrettslag hadde i slutten av 2024 registrert 454 medlemmer. (421 i 2023) Dette viser 
medlemsauke frå i fjor, noko som er svært gledeleg. Trenden er lik som dei siste åra der det er 
dei eldste gruppene som fell av. Størst vekst har det vore blant dei yngste, noko som er bra. 
Det er registrert 197 aktive på fotball, 95 aktive på ski og 40 aktive på trim.   
Det har vore 1 ekstraordinært årsmøte sidan sist årsmøte. Dette skuldast at eit medlem i ei 
undergruppa trakk seg kort tid etter valet, og nytt medlem måtte velgast. 
Det har blitt halde 6 styremøter sidan sist årsmøte i mars 2024.  
 
Digital lagring av dokumenter/avtaler: 
Suldal Idrettslag har i 2024 prøvd ut Idrettens office 365 via NIF. Dette gjer at idrettslaget har 
ein felles plattform der dokumenter vert lagra, ein kan jobbe med dei og ein kan gå tilbake og 
sjå endringane som er gjort. Ein kan nytte seg av teams til kommunikasjon og ein har tilgang 
på eigen e-post om ein ønsker. Disse tilgangane følgjer vervet ein har i idrettslaget så dette vil 
følgje med over ved bytte i styret, som også kan hindre at dokumenter forsvinn.   

Tripletex 
Me har brukt Tripletex som rekneskapsprogram nokon år, og kan nå enkelt samanlikne tala 
frå år til år. Det er enkelt for gruppeleiarane å attestere, det er brukarvennleg og alle tala ligg 
der om ein lurer på noko. Kontrollkomiteen kan også enkelt logge seg inn med revisortilgang 
og sjekke.  
 

Tour of Norway: 
 
Fredag 24. mai var me så heldige å få Tour 
of Norway gjennom bygda, Suldal IL 
arrangerte felles oppstilling i Mo denne 
dagen. Det var godt oppmøte og me viste 
godt igjen både i Mo og på Gullingen, der 
det også stod mange denne dagen. Kjekt 
var det også at Dag Otto stoppa innom.   
 
 
 

 
 
Akebakken: 
Akebakken ved gratishaugen i lysløypa har hatt ein vanskeleg veg til der me er i dag. Det har 
ikkje vore enkelt med tanke på søknadsprosessen som ikkje har vore rett fram. Me håpar at 
dette er i orden nå, og at det i løpet av 2025 er sletta ut til ein akebakke ved sida av lysløypa. 
 
 
Sponsoravtalar og andre samarbeidsavtalar. 
Suldal Idrettslag er svært heldige og har mange gode samarbeidspartnerar som bidrar. I 2024 
har  2 av 3 hovudsponsorar forlenga avtalene sine. Statkraft har forlenga hovudsponsoravtalen 
med 1 år og Sparebanken Vest har fornya hovudsponsoravtalen med 3 år. Andre gode 
samarbeidspartnerar har reklameplass rundt fotballbanen i Prestavikjo, reklame på Suldal IL 
klede, gir støtte til snøproduksjon i lysløypa og støttar kretslaga.  Alle desse gir bidrag som 
gjer at Suldal IL kan satse og drive slik me gjer i dag. Håpar alle saman får noko igjen for 
bidraga dei gir oss. Tusen takk til alle! 
 
Andre avtaler Suldal Idrettslag har fått fornya i 2024 er: 
-Avtale mellom Suldal idrettslag og Suldal Kommune ang tilsyn av Gullinghuset samt 
nedvask for 2 nye år.  
 
Sist, men ikkje minst vil me takke alle medlemmene, trenarar, gruppemedlemmer, foreldre og 
andre gode frivillige. Utan all den tida de bruker på treningar, dugnadar og anna arbeid hadde 
me ikkje fått dette til å gå rundt.  
 
TAKK!! 
 
Suldalsosen 27.01.2025 
For Hovudstyret: 
Haavard Vaage, Leiar 

Årsmelding Trimgruppa Suldal IL - 2024 
 
 
Styret: 
Gro Fisketjøn (leiar) 
Terje Solheim 
Terje Gjuvsland 
 
 
Me har hatt sporadisk kontakt gjennom året der me har fordelt oppgåver etterkvart (nokre 
fysiske, men flest telefonmøter) 
Me held stiane åpne så godt det lar seg gjer. Kan vera utfordrane etter stormar med store trær 
som veltar og hindrar turfolka og følgja stiane. Stor opprydning måtte til på stien til bl.a. 
Gunntveitåsen etter stormen hadde herja, og me har supplert med nye skilt fleire plasser. 
Boka i Vassbotn er flytta nermare vegen, og står nå der bordet og benken er plassert godt 
synleg ved vegen. Har fått gode tilbakemeldinger på omplasseringa. 
Ny kasse med bok måtte til på Fisketjønsvaren- den var nok tatt av vinden... 
 
 
Ved oppteljing av Skogstrimmen har det vore oppgong  
(218 meir enn fjoråret). 
 
Førlandsøyane:    1713 stk.         Vinnar: Kari Koch Moe 
Vassbotn :            1382 stk.         Vinnar: Kathe Reidun Nærheim 
Stråpanuten:           625 stk.         Vinnar: Anne Brit B Steine 
Prestastølen:           266 stk.         Vinnar: Hanna Lunde Hoftun 
Gunntveitåsen:       161 stk.         Vinnar: Karl Magne Aarhus 
Vinjarnuten:           185 stk.         Vinnar: Ole Magnus Fauskanger 
Fisketjønsvardane: 119 stk.         Vinnar: Liv Janne Søvik 
Midtstølen:               70 stk          Vinnar: Tommy Johannesen 
Bjødlenuten:           809 stk          Vinnar: Oscar Norheim 
TIL SAMAN 5330 stk. ( 8493 stk. i 2021 , 4555 stk. i 2022  og  5112 stk. i 2023) 
 
 
Linda B Fisketjøn har hatt dametrim på torsdagane (har hatt opphald nokre mnd. i løp av året) 
Der har vore ca.6-7 stk.,men har også måtte avlyst nokre ganger pga for lite påmeldte. 
Gunn Tove Eikeland har samla ei gruppa på 6-10 stk kvar torsdag til yoga. 
Jon Bråtveit har hatt gubbatrim- der er der frå 6-12 på treninga 
Styrketrening v/Geir Bjarte (mest brannvesen sitt mannskap) har avslutta treningstida her i 
gymsalen 
Dametrimmen har ikkje vore aktiv i 2024 
 
 
Trimgruppa har fortsatt ansvar for tilsyn av Dagsturhytta på Bjødlenuten. 
Hytta blir mykje besøkt av både små og store. Skuleklassar, barnehage, lag og organisasjoner 
har tatt turen opp i all slags vær. 
Me er jevnleg oppom for å sjå at den ser ryddig og grei ut.  
Folk er flinke å rydda etter seg så det har ikkje vore mykje arbeid for oss, er meir at me må 
svinga oppom for å fylgja med.  

Rogaland fylkeskommune har gitt kr.100000 til videreutvikling av Bjødlenuten (gave frå 
Sparebankstiftelsen) 
Det er kjøpt inn bord og benker som står på Garaneset klar til å fraktast opp til våren. 
Det er forslag om i tillegg å kjøpa uteleiker/utstyr til aktivitetar  som passar inn på plassen/i 
naturen 
 
Suldalsosen 06.01.2025 
Gro Fisketjøn 
 

 
 

Årsmelding skigruppa i Suldal IL sesongen 2024/2025 
 

 
 
Skisesongen vert rekna frå 1.mai til 30.april. Denne årsmeldinga gjeld for skisesongen 
2024/2025. 
 
Styret 2024/2025: 
Leiar: Kjersti Moe 
Nestleiar: Arvid Laugaland 
Skrivar: Kari Havrevoll 
Styremedlem: Kolbein Kjetilstad 
Styremedlem: Marta Bakka Lunde 
Styremedlem: Olav Bakka Berge 
 
Trenarar: Lars Lunde, Magnus L.Bakka, Per Even Tjøstheim, Anita Vik, Olav Bakka Berge, 
Dagfinn Havrevoll, Jens Marcussen, Kristian Smaamo og Terje Gjuvsland. 
 
Treningar: Barn og unge frå 1. til 10.klasse er delt i tre grupper. Det er gjort litt endringar i 
gruppedelinga i år: Skileik 1.-2-klasse, Skitrening og teknikk - mellomgruppa 3.-5.klasse, 
Skitrening - eldste gruppa 5./6.klasse og opp. Omlag 60 ungar er aktivt med på treningane i 
regi av skigruppa. 
 
Våren 2024 fekk me besøk av klubbutviklar Henning Wiig frå Agder og Rogaland skikrets. 
Han gjennomførte i samarbeid med skigruppa, ein rulleski-aktivitetsdag. Dette var spesielt 
retta mot dei yngste og mellomgruppa. Dei eldste var inviterte med som «hjelparar». 

Skileik 1.-2 klasse: Har fast trening kvar tysdag. I år har denne gruppa vore for 1.-
2.klassingar. Om lag 20 ungar har vore med. Dei starta opp ute ved Vinjar skule i september. 
Barmarkstrening/uteleik fram til haustferien. Etter haustferien og til snøen kom i lysløypa har 
dei vore inne i gymsalen. Dei starta godt med skitrening i lysløypa i januar, så vart det ei 
skitrening i Mo, før dei måtte inn i gymsalen igjen. Ei skitrening til på snø før trening gjekk ut 
p.g.a skikarusell. Det har vore seinare start (1 mnd) på ski denne sesongen samanlikna med i 
fjor. Me kryssar fingrar for at mars gir meir snø, slik at det kan bli meir skileik. Det har vore 
nokre ukrainske barn som har starta, og eitt barn frå Sand. Det har vore lagt litt ekstra innsats i 
å få dei ukrainske barna med på ski, når treningane har flytta til lysløypa. Jens, Kristian og 
Terje har hatt ansvar for treningane. 
 
Skitrening 3.-5.klasse: Har trena fast ute frå september. Det har vore trening på rulleski, som 
har vore hovudaktiviteten i haust. Det er kjøpt inn nye rulleski, slik at alle som treng kan få 
låna dette. Gruppa har gjerne blitt delt i to på treningane. Etter haustferien har 5.klassingane i 
tillegg hatt tilbod om å trene i lag med den eldste gruppa på torsdagane:  
 
Skitreningane eldste gruppa: Hadde nokre treningar på våren. I haust starta dei opp med 
faste treningar på tysdagane. Treningane varierte mellom rulleski og barmark på joggesko i 
haust. Etter haustferien byrja torsdagstreningane med styrketrening inne i gymsalen. 
Skitrening på snø starta med eit par treningar i Breiastølsdalen i november/desember. 
Treningane i vinter har variert mellom Breiasølsdalen og Lysløypa. Torsdagstreningane har 
variert mellom ski eller styrketrening i gymsalen, etter forhold. Magnus, Lars og Per Even har 
hatt ansvar for treningane. 
 
Arrangering av skirenn 2024/2025 
Samarbeidet med Hjelmeland IL om arrangering av Telenor skikarusell vart ikkje vidareført 
dette året. Det har betydd at Suldal IL nå står åleine igjen som arrangør av skikarusellen. Me 
har valt å halde på forma, slik den har vore arrangert med 4 renn (3 av 4 gjeldande). Vinteren 
har bydd på utfordingar snømessig, og første karusell-renn i januar vart avlyst. Det vart 
arrangert to skikarusell-renn i februar. I skrivande stund nærmar det seg fjerde og siste renn. 
Det håpar me å få gjennomført. 
Det er om lag 180 påmelde totalt (Trim + Tid). Dette er ein liten auke frå i fjor.  

Suldalsrennet 2025 vart i år arrangert i fristil i midten av februar under stråande forhold! 
Nysnøen kom natta før, flotte løyper og sola kikka fram. Ca. 130 deltakarar deltok, og rennet 
var også i år ein del av kretscupen i Agder og Rogaland skikrets. Gledeleg med mange lokale 
deltakarar.  
 
Hamrabørennet måtte avlysast pga. vêr og føreforholda i fjor. Det er på nåverande tidspunkt 
ikkje tatt stilling til om me vil prøva igjen i vår. Snøforholda er ikkje gode når me nå har gått 
inn i mars.  
 

 
 
 
 
Deltaking på skirenn 2024/2025 
Det har vore ein utfordrande vinter, for fleire enn oss. Fleire av skirenna i vårt nærområde har 
blitt avlyst i vinter. KM hadde mange påmelde suldalsløparar, men rennet er flytta til ny dato. 
Suldal IL har hatt løparar som har delteke i lokale renn, kretsrenn, KM-sprintstafett, renn i 
nabo-kretsen, Ungdommens Holmenkollrenn, Hovedlandsrennet, Oslo Skifestival, ulike 
langrennscupar i langløp og turrenn. Suldal IL hevdar seg godt både i kretsen og nasjonalt, 
med fleire solide plasseringar som det blir lagt merke til. 
Suldal IL har denne sesongen 3 ungdomsløparar som går på Hovden Skigymnas, som deltek i 
Junior Norgescup. 
Fleire Suldalsløparar har også delteke på ulike rulleskirenn: m.a. KM på rulleski og Blinken i 
Sandnes. I barmark-sesongen har også Suldal IL hatt deltakarar i ulike lokale løp, og Thomas 
arrangerte Vinjanuten Rundt i juni. 

Miljøtiltak: 
Det vart arrangert klubbtur til Hovden før jul. Dette har blitt ein stadig meir populær tir, kor 
ein i tillegg til å gå skirenn, har felles samling og sosialt på laurdagskvelden og 
treningssamling ilag på søndagen. Her er det barn og unge frå 1.klasse til Gymnas som deltek, 
i tillegg til foreldre. Det vart også bestilt felles overnatting til KM i Brokke, men denne vart 
avlyst/flytta. Til Ungdommens Holmenkollrenn og Hovedlandsrennet reiser ein også i lag 
som klubb: bur i lag, deler smørjebod, felles overnattingsstad og måltid. Dette er svært viktige 
miljøskapande tiltak. I februar hadde mellomgruppa og dei eldste kveldstur til skitrekket i 
Håradalen. I slutten av april hadde den eldste gruppa ein ski- og hyttetur til Krossvatn. 
 

 
 
Sonesamlingar i sone Ryfylke 
Det har kun vore ei sonesamling i år, på Hjelmeland i regi av Hjelmeland IL. Ingen frå Suldal 
hadde høve til å delta her. Det merkes elles at fleire av klubbane i sonen slit med låg 
deltaking/rekruttering av både barn og vaksne frivillige. Suldal IL er nå desidert største klubb 
i vår sone, og ein klubb det også blir lagt merke til i kretsen. 
 
 
 
Investeringar/vedlikehald 
Det er investert i 12 par nye rulleski. Dette er brukt/overskot av utlånsski etter Blinken. Det er 
søkt om utstyrsmidlar frå Norges Idrettsforbund til desse. 

Nytt av i år er at me har valt å leige tidtakarutstyr frå EQ-timing, i staden for å investere i eige 
nytt. 
Det er kjøpt inn smørjemaskin til glider og klister, som kan forenkla jobben med å klargjera 
ski på skirenn og forenkla jobben med å vedlikehalda idrettslaget sine utlånsski. 
Det er kjøpt inn mindre rekvisittar: kjegler og blink, til bruk på trening. 
 
Dugnad 
I tillegg til å stille på dei vanlege dugnadane for idrettslaget, har skigruppa tilsyn med 
Gullinghuset etter eigen avtale. Det vert også gjennomført mange dugnadstimar i samband 
med skirenn og snøproduksjon.  
 

 
 
 
Snøproduksjon 
Vintersesongen 2024/2025 har så langt vore mild og ustabil. Dette har ført til at det ikkje har 
blitt produsert så mykje kunstsnø som tidlegare år. Det var først i februar at det var kaldt nok 
og mannskap tilgjengeleg for snøproduksjon. Det vart produsert kunstsnø i stadionområdet 
16.-18.februar. I håp om å skape ein sole for vinterferien, siste karusellrenn og resten av 
vintersesongen.  
 
Trenarar/styre/føresette 
Drifta i skigruppa er heilt avhengig av aktive og initiativrike trenarar og styremedlemmer, og 
ikkje minst støttande foreldre. Etter årsmøte i fjor, valde eit styremedlem å trekkja seg. Det 
vart ein krevjande prosess å finna ein erstattar og det måtte skipast til ekstraordinert årsmøte. 
Det har dei siste åra vore utskiftingar i styret (leiarvervet), som gjer at ein ikkje får kontinuitet 
og  stabil erfaring i styret. Styre og trenarar har gjort ein ein stor jobb med å drifta skigruppa, 
få til gode treningar for mange ungar og ulike arrangement og skirenn gjennom året. Me 
opplever at foreldre er positive og stiller opp så godt dei kan. Spesielt under skirenn er me 
heldige som har ein fantastisk dugnadsgjeng, kor me har ein solid «stamme» som 
utgangspunkt. Utfordringa her har vore å «læra opp» nye forelder og sikra at alle har fått/lese 
utsendt dugnadsliste. 
 
Inkludering 
Me har gjort fleire tiltak i løpet av året for å ta godt i mot nye medlemmer og foreldre i 
skigruppa. Styremedlemmer har møtt opp og vore tilgjengeleg for foreldra i oppstarten av 
treningane på hausten for å svara på spørsmål, hjelpa til med Spond etc. Det er invitert inn til 
foreldremøte/informasjonsmøte for «nye idrettsforeldre». Informasjonsskriv er publisert i alle 
treningsgrupper på Spond. Trenarane har snakka med enkeltforeldre. Det er investert i meir 

utlåns-rulleski. Det er gitt ekstra informasjon til ukrainske foreldre. Dei har blitt invitert til 
sjølv å få prøve ski og skiutstyr. Det blir kontinuerleg delt informasjon og nyheiter på 
skigruppa si Facebook-side. På større skirenn utanbygds blir det lagt opp til «felles-smørjing» 
i foreldregruppa. 
 

 
 
 
Tankar om framtidig aktivt skimiljø 
Sesongen 2024/2025 har minna oss om kor sårbar skiidretten er i forhold til klimaendringane. 
Det har vore utfordrande å få til både treningar og skirenn på snø denne sesongen. Vêr og føre 
har endra seg frå dag til dag. Store nedbørsmengder har me fått, men dessverre i form av regn 
og høge temperaturar. Nokre veker var det meir snø i dalen enn på heia. Paradoksalt nok vart 
fotballbanen brøyta fri for snø, samstundes som me kryssa fingrar for at det skulle komma snø 
i lysløypa. Ei gruppe flytta «skitreninga» i vinter til brøyta barmark på fotballbanen… For 
skigruppa sin del, ser me at det fort kan bli fleire treningar på rulleski og barmark enn på ski i 
løpet av eit år/skisesong, om det er slik det blir framover. Det betyr at ski i større grad blir ein 
heilårsidrett, på lik linje med fotball og andre idrettar. 
Likevel er det viktig framover å halde på prinsippet om at ungane ikkje skal måtte «velje» 
idrett i ung alder! Det bør vera mogleg å vera allsidig og drive fleire idrettar også i Suldal, 
framfor tidleg spesialisering. Det er dei same ungane me gjerne treng og vil ha med oss. Med 
låge barnetal i skulealder framover, kan dette bli ekstra utfordrande. Me treng at ungane har 
lyst å vera med i idrett, og foreldra er positive og stiller opp. Spesielt for ski kan det bli 
utfordrande  framover: Om ein som foreldre ikkje sjølv har erfaring med langrenn, kan det  
kanskje  opplevast som vanskeleg, krevjande og uoverskueleg å ha ungar som deltek i ein 
spesialisert og utstyrskrevjande idrett. Det krev gjerne litt kunnskap i skismørjing og 
økonomiske midlar å driva med langrenn. Å hjelpa kvarandre med skismørjing, slik at ikkje 
alle må vera spesialistar blir viktig framover.  
På landsbasis ser ein at skiidretten har utfordringar. Fleire klubbar i kretsen vår slit med 
rekrutteringa, og me opplever at det er lågare deltaking på skirenn. Ein må stadig reise lenger 
for å få konkurrere/ha nokon å konkurrere med på ski.   
Å få med nye suldølar; tilflyttarar og innvandrar, krev ekstra innsats og arbeid frå styre, 
trenarar og andre foreldre. Å få med barn frå andre grender i Suldal er også krevjande. Det ser 
me også på deltakinga på skikarusellen. 

Ein av dei viktigaste ressursane me har er dyktige trenarar, som legg godt til rette for leik og å 
inkludere alle barn. Å halda på, og vidareutvikla sosiale, inkluderande og miljøskapande tiltak 
blir ekstra viktig framover. Sjølv om langrenn er ein individuell idrett, så reiser me saman 
som eit «lag», og det er fokus på at ungane skal få ei kjensle av å høyra til «laget mitt: Suldal 
IL».   
 
 
Mo, 02.03.2025 
Kjersti Moe 
 
 

Årsmelding Økonomigruppa i Suldal IL -2024 
 
Leiar: Ranveig Hjorteland 
Styremedlem: Elin Sørestad og Silje Aarsbog  
 
På vinteren var det kiosk når Suldal IL arrangerte to skikarusellar og Suldalsrennet. Då er det 
tre stk som står i kiosken, og det blir solgt pølse i brød, lappar, sjokolade, smoothie og kaffi. 
Kiosken er godt besøkt. 
 
I vår var det satt opp kiosk til 11 dagar, då var det Suldalsserie, A-lag og div G/J lag som 
spelte.  
I haust blei det satt opp dugnad til 19 kampdagar. Då var Suldalsserien på torsdagane og dei 
andre kampane tysdagar, så derfor blei det fleire dagar i kiosken.  
I tillegg var det div turneringar som hadde kiosksalg.  
Når det er Suldalsserie blir det kø i kiosken, spesielt etter kampen. Dei andre dagane er det 
roligare. Det blei solgt pølse i brød, smoothie, kaffi og is. I helgene blei det og solgt sjokolade 
og brus.  
Suldal IL arrangerte Suldalscup i september. Då hadde me kiosk i bua og i foajeen. Det var 
godt salg og mange folk i jobb i kiosken denne dagen. I tillegg bidrog folk med kake som me 
kunne selge.  
Me la inn varene på Vipps, og har fått tilbakemelding på at det var bra.  Det blei lettare for 
både dei som handla og dei i kiosken.  
 
I november var ein gjeng å tok nedvask av Gullinghuset.  
 
Tusen takk for hjelpa til alle som stiller på dugnad, både i kiosk og nedvask :)  
 
Ranveig Hjorteland 10.03.2025 

Årsmelding fotballgruppa Suldal IL - 2024 
Styret i fotballgruppa 2024: 
Siri Handeland 
Astrid Gundersen 
Neri Fisketjøn 
Svein Øystein Berge 
Jon Bråtveit, leiar 
 
Aktivitet 
 
Aktiviteten i fotballgruppa til Suldal IL er stort sett lik frå år til år, 
me er godt nøgde med deltakinga både frå spelarar, foreldre, 
trenarar, gruppemedlemmer, dommarar, banemannskap og andre 
støttespelararar. Saman med økonomigruppa som lagar til  kiosk, syter alle for at det er god 
stemning i Prestavikjo både på trening og kamp. Fotballen sin natur er også at ein må reisa 
vekk for å møta motstandarar. Her stiller trenarar og foreldre velvillig opp og fraktar laga 
rundt i kommune og fylke.  
Nokre ting utanom det vanlege har det vore i 2024. I år var 
det Suldal IL sin tur til å arrangera Suldalsserien, og dermed 
også Suldalscupen. Det gir noko ekstraarbeid på 
fotballgruppa i form av organisering og oppfølging, men det 
gir også høve til lokal folkefest når alle grendene samlast til 
cup andre helga i september. 231 spelarar deltok, sjølvsagt i 
flott vêr. 
Nytt av året var også avslutningsrunden for Gubbafotballen, 
der alle laga møttest i Prestavikjo til siste serierunde. 
Samstundes fekk me også arrangert ei dameturnering der 
Haugil, IL Sand og Suldal IL stilte med reine damelag. Det 
kan verka som at denne turneringsforma er det som skal til 
for å få i gong damefotballen igjen. Om kvelden var både 
gubbar og damer samla til bankett i gymsalen. Ein laurdag der alle lokale seniorfotballspelarar 
møtest er noko som er ønskjeleg å få til kvart år. Ballen er spelt over til arrangøren for 

Suldalsserien 2025. 
 Ein annan ting me prøvde for første gong, var 3'ar-
turnering i dei nye 3'ar-banane våre. Me inviterte alle 
idrettslaga til å komma med 1. og 2. klassingane sine 
torsdagen etter at Suldalsserien var over. Haugil IL og 
IL Sand kom med kvart sitt lag, mens Suldal stilte 
med fem. Ved neste høve håpar me fleire hiv seg 
rundt til ei uformell turnering. Me vil nok prøva med 
både 1.-2. klasse og 3.-4. klasse våren 2025, før 
Suldalsserien tek til.  
Nyttårscupen vart som vanleg arrangert, med 33 menn 
og 18 damer. Gode tal, om ikkje like mange som året 
før. Likevel nok til å laga ei god turnering både for 
menn og damer. 
I 2024 var 92 spelarar frå 1.-10. klasse, 14 gubbar og 

10 damer med på Suldalsserien. Suldalsgutane- og jentene som spelar i kretsseriane var totalt 
56 spelarar, der halvparten kom frå Suldal IL og halvparten frå dei andre idrettslaga i  

3'ar-cup i nye bingar. 

Suldalscupen 2024. 



Side 15 av 35 
 

kommunen. Det var 35 spelarar involvert i seniorfotball på kretsnivå. Totalt er me då på 180 
aktive fotballspelarar i 2024. 
 
Frivillige 
 
Utan frivillige stoppar både Noreg og Suldal IL.  
I 2024 var 31 i sving som trenarar og lagleiarar, a-laget hadde 
ein oppmann, heile 38 dommarar bles i fløyta – og 30 av desse 
var ungdommar under 16 år. Tre personar sytte for at bane og 
mål er i stand og fem personar sit i fotballgruppa.  
Dei som ikkje blir nemnde med namn er også viktige, her må 
me ta inn foreldre, besteforeldre og naboar som møter opp på 
kampar, er sjåførar, deltek på dugnad og står i kiosken på 
oppdrag frå økonomigruppa og hjelper til når trenarar ikkje kan. 
Tusen takk! 
Desse har vore trenarar i 2024, tusen takk for alle timane de har 
lagt ned for fotballspelarane: 

 
Aldersbestemte klassar 
 
Våre 92 lokale heltar i 1.-10. klasse blei delt inn to 
miniknottlag, to knottelag, fire lilleputtlag og to 
ungdomsskulelag. Dei var med på Suldalsserie, Suldalscup og 
Statkraftcup. 1.-8. klasse var også med på Røldalscup, samt at 
1.-2. klasse var med på 3'ar-cupen i Prestavikjo. 
Det blei også arrangert treningskamp for jenter 10-12 år mot 
Røldal, med påfølgande pizza og kos. 
Nytt av året var det at 11-12-åringane var med på Etne-cup. 
Her hadde me med eitt gutelag og eitt jentelag. Dette var stor 
suksess sosialt sett, og ei god utfordring sportsleg sett. 
Spelarar og føresette budde i Etne og melder om ei 
veldig kjekk helg. Etne-cup er svært populært og blir 
raskt fullbooka. Det er derfor kjekt å kunna melda at 
me i 2025 har fått plass til tre lag. 
For dei som ønskjer meir fotball enn vanleg trening, 
har me halde fram med ekstratrening på søndagar. Det 
har vore ei gruppe for jenter 3.-8. klasse, og ei gruppe 
gutar 3.-5. klasse. Dei som blir eldre, får ekstratilbodet 
sitt gjennom Suldalsgutane- og jentene. 

Jens Marcussen 1. klasse/knott
Kristine Bøe Berge Miniknott
Helge S. Lauvsnes Miniknott

Miniknott
Dagfinn Havrevoll Knott
Jon Bråtveit Knott/Jentetrening

Knott

Hans Olav Brustveit Lilleputt
Tom Gardsteig Lilleputt

Lilleputt

Jentetrening

Geir Bjarte Hoftun Banemannskap/Ivrigtrening
Banemannskap/Ivrigtrening
G14/15
G14/15
J15

Åshild Olaug Sukka J15
J15

Einar Gråberg G13
G13

Sveinung Nessa G13
G12

Endre Eide G12
G12
A-lag
A-lag

Tor Olav Berge

Tommy Bevren-Hanssen

Jardar Lindås Bringedal
Lars Erik Dalva Lilleputt/Gutetrening

Iren Klungtveit
Øyvind Gjuvsland Ungdomsskule
Petter Hoås Ungdomsskule
Anne Ronold
Johan Hägglund Gutetrening

Odd Åsgeir Lunde
Anders Warhaug
Michal Kral
Neri Fisketjøn

Tor Arne Sigstad

Tom van Ruiven

Aslak Moe

Svein Carlos Gjil
Ørjan Underbakke
Jone Utbjoa

7'ar-senior/oppmann a-lag

Førsteklassingar med sine første 
premiar på Røldalscup 

Etnecup 2024. 

Suldalsgutane- og jentene 
 
Samarbeidslaga våre med spelarar frå dei fleste grender i 
kommunen. For første gong stilte me med lag i barnefotballen, 
altså 12-år. Eit stort og motivert kull gjorde at me våga oss på å 
senda desse på lange bortekampar midt i vekene. 
Tilbakemeldingane har berre vore gode, det har blitt ein godt 
samansveisa gjeng. I barnefotball fører ein ikkje resultat, men 
laget greidde seg godt i 2. divisjon. Dei var også med på Ølen 
Kiwi Bama-cup. 
 
G13-laget vårt var også nytt av året. Dei møtte tøff motstand 
både om våren i 2. divisjon og om hausten i 3. divisjon, men opplevde ein god opptur mot 
slutten av sesongen. Dei var også med i Rogalandscupen.  
 
Våren 2024 hadde me med eit G15-lag som lenge kjempa i toppen av 3. divisjon. Det blei til 
slutt 3. plass her. Sidan mange av 10. klassingane reiste vekk til hausten, blei dette laget 
omgjort til G14 i 3. divisjon. Her gjorde laget nesten reint bord, vann alle kampane bortsett frå 
ein, og vann divisjonen med god margin.  
 
Jentene hadde som vanleg lag i J15-klassen, 3. divisjon. I 
vårsesongen kom laget midt på tabellen, mens dei i 
haustsesongen kjempa til siste slutt om å vinna divisjonen. 
Dessverre fekk dei ikkje mål i ein avgjerande 0-0-kamp på 
tampen, og måtte ta til takke med 2. plassen, eitt poeng bak 
toppen. 
 
Alt i alt hadde laga våre ein svært god haust. 
 
Sesongen blei avslutta med Score-cup på Randaberg. Her 
var laga G13, G14 og J14 med, der jentene gjorde det best 
ved å vinna B-finalen. 
 
Suldalsgutane- og jentene har eigen økonomi, der ein god del av midlane blir henta frå 
sponsorar. Desse er: 
 
Hovudsponsor: Grieg Seafood Rogaland AS 
 
Draktsponsorar: Nor-Log, Mibau Stema AS, Haugaland Kraft, Sparebanken Vest, Norgeshus 
KV Bygg Suldal AS. 
 
T-skjorte-sponsorar: Suldal Økonomi og Rådgiving AS, Hydro Energi, Joker Suldalsosen 
(Straabø Landhandel AS). 
 
A-laget herrer 
 
Etter ein oppløftande førstesesong for det ferske trenarteamet Ørjan Underbakke og Jone 
Utbjoa, tok dei i 2024 fatt på «den vanskelege andresesongen». Det skulle ikkje visa seg å bli 
så vanskeleg. Med Ørjan på sidelinja og Jone på banen blei det ein 2. plass i 6. divisjon. Eit 

G12 på Kiwi Bama-cup i Ølen. 

J15 på landskamp: Norge-Kroatia. 

godt stykke bak opprykkslaget, men med grei margin bak seg på tabellen. Laget blei soleklart 
beste 1'ar-lag, og slo tre av fire 2'ar-lag. Det er ein god prestasjon.  
 
Mohammed Ibrahim Dawud blei toppskårar i divisjonen med 17 mål, og kåra til årets spelar 
saman med keeper Jørgen Andre Mikkelsen. Årets unge spelar blei Jostein Marvik Hølland. 
 
I fleire år hadde me eit 7'ar-lag med spelarar som bur i Stavanger. Dette laget har hatt pause 
nokre år, men i 2024 kosta Tor Olav Berge støv av dette laget og samla saman ein gjeng 
eksilsuldølar- og saudabuar. Dette blei god suksess og gav god trening og sosialt samhald. 
Laget kom på delt andreplass, og laget er klart for ny sesong i 2025.  

 
Gubbaserien og dameturnering 
 
Gubbaturneringa gjekk inn i sin tredje sesong, og tek til å finna forma si. Alle grendene stiller 
med lag, og ein må kunna seia at gjennomsnittsalderen har gått betrakteleg ned desse tre åra. 
Også Suldal har gått gjennom eit generasjonsskifte på gubbefronten. Her er det kjekt at det 
har komme inn fleire som la fotballskoa på hylla alt for tidleg i ungdommen, og nå som unge 
vaksne har funne gleda av fotball igjen. Litt meir trening og samhandling, så må ein tru ein 
kan krypa oppover tabellen i åra framover. Som gode vertar av turneringa, lot me dei andre 
laga sleppa å få sisteplassen. 
Det lukkast ikkje å få til dameserie, men ei turnering fekk me til. Damene var nære på å vinna 
heile cupen, men mangla eitt mål på å få det til. Uansett veldig kjekt å sjå fleire av dei som 
var med på seniorlaget til damene for nokre år sidan vera på plass igjen, saman med andre 
lokale damer. 

 Damene som stilte til bankett etter dameturneringa. 

A-laget med 2. plass i 6. div. Vårt nystarta 7'ar-lag med base i Stavanger. 

Dommar 
 
Som tidlegare nemnd har me hatt 38 dommarar i sving. Ekstra mange i år sidan me har hatt 
både Suldalscup og 3'ar-cup. Til 3'ar-cupen inviterte me 7. klassingane våre til å dømma, og 
det slo dei verkeleg til på. Nå er det slik at me har så mange ungdommar som vil dømma at 
me ikkje har nok kampar til dei!  
Litt meir jobb er det å skaffa dommarar til kretskampane. Her må me oftast ty til Svein 
Øystein Berge, som tek på seg alt han blir spurt om av dømming. Så har andre også trødd til 
både på kretskampar og gubbakampar.  
 
Grasrottrenarkurs 
 
Grasrottrenarkurs del 4 blei gjennomført i 2024, og nå har me ti trenarar som har fullført 
alle kursa, tre som berre manglar eitt av kursa, samt nokre som har to kurs. Det har vore 
lærerikt og motiverande å ha desse samlingane, og det gjer at trenarane våre er ganske 
samstemde på kva som er viktig for å ha både sportsleg og sosial glede og framgang. Takk til 
samarbeidsklubben FK Haugesund som har sendt trenarrettleiarar inn til oss gjennom desse 
åra. G12-15 og J15 var med som spelarobjekt. 

 
Prestavikjo stadion 
 
Brøyting og slådding av banen har i mangel av heimehøyrande ungdommar med 
traktorsertifikat blitt gjort av vaksne, stort sett to blad Bråtveit. Her håpar me å få inn 
ungdommar igjen i 2025. 
Økonomigruppa sin kiosk skaper som tidlegare år og som tidlegare nemnd ei flott ramme 
rundt kampar. 
Odd Åsgeir Lunde og Geir Bjarte Hoftun er framleis baneansvarleg og vøler på ATV. 
Prosjekt Prestavikjo set sitt preg på området. 
 
 
 
 

 

Her er gjengen som starta på grasrottrenarkurs i 2022, saman med spelarmarkørane den gong. Ti 
av desse trenarane har nå fullført Grasrottrenarutdanninga. 

Skiltsponsorar Prestavikjo 
 
Tusen takk til skiltsponsorane på Prestavikjo Stadion, me har god plass til fleire! Me håpar de 
ser nytta i å sponsa Suldal IL. Avtalar i 2024 er:  
Hovudsponsorar Statkraft Energi AS, Sparebanken Vest, Haugaland Kraft AS. I tillegg: 
Mibau Stema AS, BG Suldal AS, Autagro, Norgeshus KV Bygg Suldal AS, COOP Økonom 
Suldal, Ola Fisketjøn AS, Suldal Billag AS, Effektivt Renhold AS, Joker Suldalsosen 
(Straabø Landhandel AS), Monter Suldal, Suldal Transport AS, FK Felleskjøpet, Forcit, 
Hagen Maler og Gulvservice, TS Stangeland Maskin AS, Kulp As, Statnett, Suldal Service, 
Bunnpris, Grieg Seafood Rogaland AS. 
 
FIKS 
 
Dagfinn Nesbø Havrevoll er ansvarleg for at spelarane på kretsnivå er registrerte, samt 
ansvarleg for påmelding av lag på kretsnivå og spelarovergangar. Her gjer han framleis ein 
stødig jobb. 
 
Nyttårscup 
 
God deltaking også i år. I år spelte damer og herrer sine turneringar same dag. Seks lag og 18 
damer kjempa først om fruktkorgene, før 11 herrelag med 33 spelarar tok over. Håpar me kan 
halda oppe deltakinga her framover. 

 
Gymsal 
 
Fotballgruppa har ansvar for treningstider i gymsal. 

 
Økonomi 
 
Viser til rekneskapen for 2024. 
 
Suldal Idrettslag, fotballgruppa 
Jon Bråtveit, leiar. 
18.03.2025 

Årsmelding 2024 
«Prosjekt Prestavikjo – eit nærmiljøanlegg for 
alle!» 
 Ressursgruppe 
Det blei våren 2022 spurt etter folk som kunne vera interesserte i å bidra i ei ressursgruppe for 
prosjektet. Mange meldte seg, og gruppa består i dag av: 
Jon Bråtveit (leiar), Astrid Gundersen, Dag Fisketjøn, Hege Hiim Steine, Helen Moen 
Gjuvsland, Helge S. Lauvsnes, Jens Marcussen, Kjersti Moe, Neri Fisketjøn, Olav Berge 
Bakka, Raymond Krogh, Siri Handeland, Stian Ollila, Svein Øystein Berge, Tom Gardsteig, 
Tore Vik, Haavard Vaage 

 Bakgrunn 
Prestavikjo stadion er ein fotballbane med godt kunstgras og ei flott plassering sentralt i 
bygda. Bortsett frå banedekket, er det ikkje lagt godt til rette til så mange andre fasiliteter. Me 
ønska å gjera Prestavikjo til ein samlingsstad og eit aktivitetsområde som når breitt og mange. 
Viser elles til årsmeldinga for Prosjekt Prestavikjo 2022 og 2023 for fleire detaljer om 
bakgrunn, vurderingar og planar. 

Spelemiddelsøknadar 2024 
 
Det blei tidleg på året 2024 i samarbeid med Rogaland fylkeskommune og Suldal kommune 
gjort ein grundig jobb med å fornya og gjennomgå spelemiddelsøknadane. Alle formelle 
papir, godkjenningar og finansieringsplan for 
spelemiddelsøknadane me har sendt inn er på plass. 
Det gjeld: 
 

 Pompeløypo 

 3'ar-banar 

 Lysanlegg på kunstgrasbanen 

 Balansepark 

 Fleirbruksbane 

 Padeltennis 

 Asfaltert turveg 

 Sandvolleyballbane 

Me har førebels trukke søknadane for turnbasseng og 
freesbeegolf. Dette fordi me ikkje har fått på plass sertifisering av utstyr tenkt til turnbasseng, 
eller funne ein eigna trasè til freesbeegolf. Desse prosjekta vil me jobba vidare med fram mot 
neste års frist. 
 
 

Pompeløypo har fått kunstgras i 
midten. Den skal også få på sidene. 

Budsjett og finansiering 
 
Budsjettet aukar framleis noko. Pr 12.03.2025 er budsjettet på kr 15.750.000,-. Den siste auka 
er komme av desse grunnane: 

 Me ønskjer å bygga eigen kiosk i tilknytning til Suldal samfunnshus. 

 Asfaltert turveg del 1 rundt kunstgrasbanen er blitt noko dyrare enn budsjettert pgå 
rampar til gang- og sykkelveg i nord og større voll framfor tribunen enn planlagt. 

 Asfaltering rundt 3'ar-banane er dyrare enn budsjettert. 

 Me skal også asfaltere området ovanfor tribunen. 

 Kosmetiske grep i forkant av tribune og tribunevoll.  

For å dekka inn finansieringa av den auka kostnaden vil me: 
 Auka dugnadsinnsatsen noko. 

 Søkja meir midlar hos ulike aktørar, både i rabattar, økonomisk støtte og materialer. 

 Har fått innvilga meir mva-kompensasjon frå Suldal kommune. 

 Har fått nokre endringar i fordelinga av Suldal kommune sine løyvde midlar. 

Likviditet: Sidan eit spelemiddelprosjekt må ferdigstillast for å få utbetalt alle midlar frå 
fylkeskommune og kommune, har Suldal IL sett kr 250.000,- til disposisjon ved behov. Desse 
skal prosjektet betala tilbake når prosjekt blir ferdigstilt. Den auka mva-kompensasjonen frå 
Suldal kommune vil også vera til hjelp her.

.  

Arbeid gjort i 2024 
 I 2024 har BG Suldal AS og Ola Fisketjøn AS gjort ferdig grunnarbeid til tribune, 

tribunevoll og del 1 av asfaltert turveg rundt kunstgrasbanen. Dei har også, saman med 
Steine Transport AS, frakta på massar. 

 BG Suldal AS har også gjort gravearbeid og tilrettelagt for at JK Elektroservice AS har 
kunna montert opp seks nye 14 meter høge lysmaster med energieffektive LED-armatur 
og punktlys på Pompeløypo og 3'ar-banane. Punktlys vil komma på alle aktivitetsflatane. 
Desse kan styrast individuelt med eigen app, slik at ein kan spara mykje energi med rett 
bruk.  

 NCC har asfaltert turvegen rundt 
kunstgrasbanen. Med tribunevoll og 
tilknytning til gang- og sykkelveg i 
nord og Lågastien i sør, er det blitt ei 
god treningsløype for rulleski, og elles 
godt nytta til sykkel, sparkesykkel og 
gåande.  

 Det er blitt montert kunstgras på 
dugnad i midten av Pompeløypo, og 
det skal monterast meir på utsida av 
løypa. Dette både av kosmetiske og praktiske grunnar.  

 
 

Følgande spelemiddelprosjekt er 
dermed klare til å ferdigstillast 
våren 2025: 
 Pompeløypo 

 3'ar-banar 

 Nytt lys på kunstgrasbanen. 

 
 
 
 
 

Påbegynte anlegg som ikkje er ferdige: 
 
Tribune/tribuneområde 
Sjølve tribunen er ferdig og er tatt i bruk. Tribunevollen har også fått asfalt. Det som gjenstår 
er kantar som hindrar stein og grus i å rasa ned på den asfalterte turvegen, sannsynlegvis 
gjerde øvst på tribunevollen, ein form for dekke der det nå er grus på framsida av tribune og 
tribunevoll. Tanken om trapp opp tribunevollen er sett noko til side, med gjerde i overkant og 
andre inngangar til kunstgrasbanen, vil det vera naturleg å nytta asfalten mellom kunstgras og 
tribune. 
 
Det skal komma asfalt på oversida av tribune og i tilknytning til kiosk og grillområde ved 
samfunnshus og foajè. 
 

3'ar-banane gir intense fotballkampar. 

Nytt LED-lys lyser godt opp i Prestavikjo. 

Tribunen er ikkje eit spelemiddelprosjekt, men eit sjølvfinansiert prosjekt. Ein treng derfor 
ikkje ferdigstilla tribuneområdet for å få utløyst fylkeskommunale- eller kommunale midlar. 
 

 
Asfaltert turveg 
Hausten 2024 blei første del av asfaltert turveg gjort ferdig. Som tidlegare nemnd går den 
rundt kunstgrasbanen, men ved å bruka tribunevoll, gang- og sykkelveg og Lågastien, er 
løypa blitt kupert og ein god treningsarena for rulleskiløparane.  
 
Andre del av turvegen er planlagt på Lågastien frå reinseanlegget i vest, forbi Statkraft, 
Prestavikjo, Vinjar skule og opp til Vinjarheim i aust. Me ønskjer å få på plass denne delen i 
2025. Budsjettet avgjer om ein kjem i mål med heile Lågastien i 2025, eller om ein må 
prioritera ein del av den. 
 
Det er også ønskje om å få på plass lys langs Lågastien, men den oppgåva ligg til Suldal 
kommune.  
 
3’ar-banar 
Banane er ferdige og i bruk. Det er i det siste komme på plass sand i kunstgraset, og polstring 
av hjørnet mot tribunevollen. Det gjenstår å legga asfalt rundt utsida av banen for å få ei fin 
avslutning. Det vil bli gjort i 2025. 
 

Vegen vidare 2025: 
 
Kiosk 
Det var plan om å nytta fasilitetene til Suldal samfunnshus til kiosk for Suldal IL. Ved nærare 
undersøkingar fann me ikkje ei løysing som var praktisk. Det er viktig at det er lett både for 
dei som skal drifta kiosken og dei som skal gjera dugnaden sin der. Dermed kom ønskjet om 
eige kioskbygg. Dette skal plasserast der det i dag er halvtak på veggen mot samfunnshuset, 
ved hjørnet til kjellartrappa. Her skal det vera innlagt vatn, straum og fasiliteter til enkelt å 
laga og selja mat og kioskvarer. Teikningar, materialberekning og pristilbod er gjort på 

Tribune med tribunevoll, asfaltert turveg og 3'arbanar i front. Kiosk kjem til høgre for 
samfunnshuset. 

dugnad. Tanken er elles at ein set opp kiosken med dugnadsarbeid, og det er tatt kontakt med 
Norgeshus KV Bygg som vil vera hjelpsame med å få kiosken på plass.  
 
Sidan kiosken skal byggast inntil Suldal samfunnshus, knyttast til vatn, avløp og straum der, 
og byggast på Suldal Ungdomslag sin grunn, har me vore i tett dialog med dei. Dei i sitt 
årsmøte positive til planane, og ein endeleg avtale er vonaleg straks på plass. Kanskje kan me 
ha den på plass til haustsesongen? 
 
Asfaltert turveg på Lågastien 
Me ønskjer å få på plass resten av den asfalterte turvegen, det er eit mål for 2025. 
 
Nordre sving: Fleirbruksbane og padeltennis 
Svingen mot riksvegen, populært omtala som Nordre sving, skal husa fleirbruksbane som kan 
isleggast i kuldegrader og ein padeltennisbane. For å få dette på plass, må grunnen asfalterast. 
Me ønskjer å få Nordre sving ferdig i 2025. 
 
Ballfangarnett 
Det skal på plass nett på begge kortsidene av kunstgrasbanen. Dette både for at ballane ikkje 
skal fyka så langt, og for å passa på brukarar og anlegg i Nordre og Søndre sving. Hausten 
2025. 
 
Balansepark 
Aust for ballbuo skal det på plass eit område med balanseapparat. Me håpar på at dette også 
vil ta form i 2025.  
 
Pentanque/boccia 
Ein bane for kulespel er tenkt på området mellom 3'ar-banane og den asfalterte turvegen. 
Dette er berre eit felt med tettpakka grus som skal rammast inn, og kan nok gjerast samtidig 
med balanseparken. 
 

 
Skisse over korleis Uniqa ser føre seg Prestavikjo når me er ferdige. 

Ting som bør venta til 2026 
Kanskje er tankane om alt som skal på plass i 2025 optimistiske. Uansett får me ikkje heile 
Prosjekt Prestavikjo på plass i 2025. Det me i alle fall ser føre oss må venta til 2026 er: 

 Sandvolleyball 

 Turnbasseng 

 Grillområde 

 Freesbeegolf 

 Lydanlegg og resultat-tavle 

 Bord og benker  

 
 

Takk 
Det er mange som dreg i same retning for å få på plass eit flott nærmiljøanlegg i Prestavikjo.  
 

 Styret i Suldal idrettslag for støtte og hjelp. Spesielt kasserar har hatt mykje 
ekstraarbeid når eit slikt prosjekt skal ha ordna økonomi. Både kasserar og leiar i 
idrettslaget skal kunna sova godt, det håpar me dei gjer. 

 Gruppa med ressurspersonar er heilt naudsynt for å få diskutert ulike løysingar. Det er 
gjort mange endringar etter innspel som har gjort ting mykje betre enn det som var 
første og av og til andre planen.  

 Entrepenørar og montørar er alle opptekne av praktiske og gode løysingar og har gjort 
framifrå arbeid. 

 Ressurspersonar i Rogaland fylkeskommune og administrasjon og politikarar i Suldal 
kommune er berre positive og løysingsorienterte.  

 Givarar og bidragsytarar økonomisk og materielt er heilt avgjerande for at eit lite 
idrettslag kan stå i ei slik invistering.  

 Det har vore ein del dugnad til nå, og endå meir vil det bli framover. Takk til alle som 
stiller velvillig opp på dugnad. 

 Og ikkje minst takk til dei som har teke anlegget i bruk og fer fint med det. Det er for 
dykk me gjer dette.  

 
Jon Bråtveit 
Leiar for ressursgruppa «Prosjekt Prestavikjo – eit nærmiljøanlegg for alle!» 
18.03.2025. 
 
 
 
Forslag til vedtak:  Idrettslaget og undergruppene sine årsmeldingar er godkjent utan kommentar.  

SAK 9:  GODKJENNING AV IDRETTSLAGETS SIT REKNESKAP I REVIDERT STAND 
 
SAK 9.1:  IDRETTSLAGET SITT REKNESKAP 
 
SAK 9.2:  STYRETS ØKONOMISKE BERETNING 
 
SAK 9.3: BEHANDLE KONTROLLUTVALGETS BERETNING 
 
Forslag til vedtak: Den framlagte årsrekneskapen for rekneskapsperioden  01.01.2024 – 31.12.2024 
saman med styrets økonomiske beretning og uttale frå revisor er godkjent utan merknad.   
 
Resultatet for 2024 syner eit overskot på NOK 62 884,- Dette er etter at styret løyvet overskuddet 
(70 298,-) frå kiosk sal til Prosjekt prestavikjo sine planar om ny kiosk. 
 
Laget sin eigenkapital er på NOK 2.024.053,- 
 
 
SAK 10:  BEHANDLE FORSLAG OG SAKER  
 
SAK 10.1  GODKJENNING AV NY LOVNORM 
 
Forslag til vedtak:  Årsmøtet godkjenner Suldal idrettslaget sitt forslag til lovnorm vedteken av 
Idrettsstyret 13. Desember 2023. 
 
SAK 10.2 MEDLEMSKAP I FRIIDRETTSFORBUNDET 
 
Forslag til vedtak:   Styret innstiller positivt til årsmøtet på å melde Suldal idrettslag inn i 
friidrettsforbundet og lage eiga undergruppe om nødvendig. Årsmøte delegere korleis dette 
skal organiserast og leiast til styret. Dette inkludere også evt endringer i organisasjonsplanen  
 
 
SAK 11:  FASTSETJING AV MEDLEMSKONTINGENT  
 
Satsane for medlemskontingenten i Suldal idrettslag er: 
 

o Born kr 300,-   
o Vaksne kr 350,-   
o Familie kr 700,-   

 
Samanlikna med andre idrettslag av same storleik og aktivitetsnivå har Suldal idrettslag låg 
medlemskontingent. Årsmøtet ønskjer at medlemskontingenten skal vera låg. 
 
Ungdomar inngår i familiemedlemskap til og med det året ein fyller 17 år.  
 
Fakturering av medlemskontingenten kan forenklast i KlubbAdmin dersom alle medlemmer som er 
registrert i MinIdrett i relasjon med to personar blir definert som «familie».  
 
Forslag til vedtak: Satsane for medlemskontingenten blir uendra.  

SAK 12:  GODKJENNING AV IDRETTSLAGET SITT BUDSJETT 
 
Forslag til vedtak:  Budsjett for 2025 er godkjent utan kommentar.   
 
 
SAK 13:  GODKJENNING AV REISEREGULATIVET 

 
Reiseregulativ Suldal IL 

 
Gjeld for betalande medlemmer i Suldal IL. Sjølv om reiseregulativet truleg aldri vil 
opplevast å vera «100%-rettferdig», er det tenkt som ei mest mogleg rettferdig fordeling av 
kostnadar og tilskot til det enkelte medlem og dei enkelte sær idrettane.  
 
Generelle reglar Suldal Idrettslag    
 

1. For å få godtgjersle skal ein ha betalt medlemskontingent for gjeldande år. 

2. Reiserekning/stønad kan ikkje overstiga kr 10.000,- pr person pr kalenderår. 

3. Gruppeleiarane er ansvarlege for at alle som representerer Suldal Idrettslag har betalt 
medlemskontingent. 

4. For idrettane fotball og ski gjeld eigne reglar 
 

5. Reiseregulativet skal godkjennast årleg på årsmøtet. 
 

Generelle reglar for Suldal Idrettslag  utanom gruppene Fotball og Ski 
 

1. Suldal Idrettslag yt godtgjersle til medlemmer når dei deltek på stemne utanfor 
kommunen.  Godtgjering for bruk av skyssmiddel innan kommunen vert ikkje dekka 
med unntak av naudsynt rutebåt / ferje 

2. Reisa skal skje på billigaste måte. Suldal Idrettslag har ingenting imot at det vert nytta 
dyrare reisemåte dersom den/dei reisande sjølv dekkjer ekstrautgiftene. 

3. Reiserekning skal leverast gruppeleiar for attestering og utbetaling snarast etter at reisa 
er avslutta om ikkje anna er avtalt.  

4. Laget dekkjer reise og overnatting for utsendingar til ting og liknande. 

5. Det vert utbetalt ei kilometergodtgjersle tilsvarande 50% av Statens satsar for 
kilometergodtgjersle og tilleggssats for passasjer.  

6. Suldal idrettslag yt godtgjersle mot framvising av kvittering for overnatting på inntil 
750 kroner pr. døgn. Skal avtalast på førehand med gruppeleiar. 
 

7. For reiser der forventa totalkostnad vert over 5.000 kroner skal reisa godkjennast i 
førekant – jfr. punkt 8. 

8. Etter særskild førehandssøknad kan Suldal IL yte godtgjersle utover det som er fastsett 
i direktivet. Dette gjeld i samband med kurs, konferansar og kompetanseheving for 
trenarar, eller ved særskilde større idrettsarrangement. Søknad skal handsamast av det 
respektive gruppestyre eller hovudstyre 

 

Lagidrett – fotball 

1. Medlemmer av fotballgruppa/hovudstyret/andre som representerer Suldal IL fotballgruppa, 
utpeikt av gruppeleiar: 

a) Suldal Idrettslag dekker reise og overnatting ved deltaking på møte, seminar, kurs, kretsting 
med meir i regi av Rogaland Fotballkrets og/eller Norges Fotballforbund og/eller Norges 
Idrettsforbund i Rogaland. Skal avtalast på førehand med gruppeleiar. 

b) Ved deltaking på liknande aktiviteter nemnd i 1a) utanfor Rogaland, skal dette avtalast med 
gruppeleiar på førehand. Eigne avtalar skal lagast med utgangspunkt i rammene for 
fotballgruppa sitt budsjett. Ein kan ikkje venta 100% dekning for slike reiser. 

2. Seniorlag: 

a) Suldal Idrettslag betaler reise til/frå seriekampar, treningskampar og treningssamlingar for 
spelarar og trenarar på seniorlag innanfor Rogaland Fotballkrets sitt nedslagsområde.  

b) Utlegg for lengre reiser skal avtalast med gruppeleiar på førehand og eigne avtalar skal lagast 
med utgangspunkt i rammene for fotballgruppa sitt budsjett. Ein kan ikkje venta 100% 
dekning for slike reiser.  

c) Kollektivtransport kan nyttast innanfor Rogaland Fotballkrets sitt nedslagsområde. Heile 
summen blir dekka.  

d) For privatbil gjeld 50% av staten sine satsar for køyregodtgjersle og tilleggssats for passasjer.  

e) Bruk av taxi skal godkjennast av gruppeleiar på førehand. Ved godkjenning blir heile summen 
dekka. 

f) Trenarar og oppmann/kvinne utpeikt av gruppeleiar kan skriva reiserekning til trening, kamp, 
treningssamling og liknande utanfor Suldal kommune.  

 

3. Aldersbestemte lag Suldal IL: 

a) Trenarar utpeikt av gruppeleiar kan skriva reiserekning ved deltaking på cup, treningssamling 
og liknande bortsett frå i Suldal kommune, Sauda kommune, Vindafjord kommune, 
Hjelmeland kommune, samt grenda Røldal. 

b) Det blir ikkje utbetalt reiserekning til føresette som køyrer spelarar til kamp, cup eller 
trening/treningssamling. Dette blir sett på som dugnad. Me oppmodar føresette til å dela på 
utgifter dersom nokon køyrer meir enn andre. 

c) Suldal Idrettslag dekker overnattingsutgifter til trenarar og andre reiseleiarar utpeikt av 
gruppeleiar ved cup eller treningssamling. 

 

4. Suldalsgutane- og jentene: 

a) Trenarar utpeikt av gruppeleiar kan skriva reiserekning til treningar i Prestavikjo dersom ein 
har meir enn 20 km reise ein veg frå heimstaden. 

b) Trenarar utpeikt av gruppeleiar kan skriva reiserekning til kampar, cup, treningssamlingar og 
liknande innanfor Rogaland Fotballkrets sitt nedslagsområde. 

c) Ved deltaking på cup, treningssamling eller liknande utanfor Rogaland Fotballkrets sitt 
nedslagsområde skal trenar gjera eigen avtale med gruppeleiar på førehand. Avtale skal lagast 
med utgangspunkt i rammene for Suldalsgutane- og jentene sitt budsjett. Ein kan ikkje venta 
100% dekning for slike reiser. 

d) Suldalsgutane- og jentene dekker overnattingsutgifter til trenarar og eventuelle andre 
reiseleiarar utpeikt av gruppeleiar ved cup eller treningssamling. 

e) Det blir ikkje utbetalt reiserekning til føresette som køyrer spelarar til kamp, cup eller 
trening/treningssamling. Dette blir sett på som dugnad. Me oppmodar føresette til å dela på 
utgifter dersom nokon køyrer meir enn andre. 

 

5. Gjeld alle i fotballgruppa: Suldal Idrettslag 

a) Reisa skal skje på billigaste måte.  Suldal Idrettslag har ingen ting imot at det vert nytta dyrare 
reisemåte dersom den/dei reisande sjølv dekkjer ekstrautgiftene. 

b) Reiserekning med kvitteringar skal leverast gruppeleiar for attestering og utbetaling. Ved 
enkeltreiser snarast etter at reisa er avslutta. Ein kan samla opp fleire reiser og levera samla 
reiserekning snarast mogleg etter sesongslutt, og seinast 1. desember. 

c) Gruppeleiar peiker ut reiseleiar.  

d) Det vert utbetalt ei kilometergodtgjersle tilsvarande 50% av Statens satsar for 
kilometergodtgjersle og tilleggssats for passasjer.  

e) Ved turar/samlingar organisert av fotballgruppa der det er tydeleg rabatterte prisar på 
overnatting/reise/mat, vil det ikkje vera høve til å skriva reiserekning. 

f) Etter særskild førehandssøknad kan Suldal Idrettslag yta godtgjersle utover dei satsane som er 
fastsett i reiseregulativet i samband med kurs, konferansar, større idrettsarrangement og 
liknande. Søknad skal handsamast av det respektive gruppestyre eller hovudstyre. 

 
 
Individuell idrett - Ski 
 
Dekning av utgifter til skirenn 

 
a) Suldal IL dekkjer startkontingent for skirenn, bortsett frå skirenn som klubben er 

arrangør av og turrenn (Vasaloppet, Birkebeiner etc.) 
b) Suldal IL yt godtgjersle for medlemmer som deltek på enkelte skirenn utanfor 

kommunen, for å gi eit bidrag til å dekkja utgifter medlemmer har med reise- og 
overnatting.  

c) Søknad om godtgjersle kan søkjast om i etterkant av rennet, ved å dokumentera at ein 
har hatt utgifter i samband med reisa. 

d) Søknad skal leverast seinast etter at rennet/sesongen er gjennomført, og seinast 1 
månad etter sesongslutt.  

e) Vedlagt skjema skal nyttast i søknaden, og sendast til ski@suldal-il.no og 
kasserar@suldal-il.no 

f) Junior- og seniorløparar skal gå i Suldal IL-klede på renna. Dersom utøvaren er 
forplikta til å bruka andre drakter, gjennom lagavtalar, skal det brukast Suldal IL lue 
eller panneband ved NM og Norgescup-renn. 

g) Suldal IL yt ikkje godtgjersle til reisefølgje/føresette etc. som følgjer med på skirenn.  

 
Følgjande renn vil bli støtta: 

- KM DEL1 og DEL2 på ski:  
2 helgeturar kor Skigruppa organiserer felles overnatting, om det er mogleg å få til der det 
vert arrangert. Suldal IL betaler overnatting, og sender i etterkant ut ein eigenandel til dei 
som har vore med. Dersom det ikkje blir organisert felles overnatting frå klubben, kan ein 
få kompensert 10% av overnattingskostnaden per familie. Styret informerer kva som blir 
gjeldande for kvar sesong/renn. 
 

- Hovdenrennet 
Klubbtur i starten av desember. Her blir det organisert felles overnatting. Suldal IL betaler 
for overnatting i hytter, og sender i etterkant ut ein eigenandel til dei som har vore med. 10 
% av overnattingskostnaden vert dekka av Suldal IL for kvar familie.  
 

- 13-14 år: Ungdommens Holmenkollrenn  
2000 kr per helg.  
 

- 15-16år: Hovedlandsrenn 
2000 kr per helg. 
 

- 17-20år: NC junior 
2000 kr per helg (4 helger totalt).  
 

- 17-20år: NM junior  
2000 kr per helg  

 
- 21år<: NM senior 

2000 kr per helg  
 

- 21år<: NC senior 
2000 kr per helg (4 helger totalt).  
 

- <26 år: Andre renn kan vurderast etter søknad. Då gjeld same reglar som for renna 
ovanfor: 2000 kr per helg, og maks beløp per sesong per utøvar: 10 000 kr. Søknad 
sendast til gruppeleiar i skigruppa. Søknaden vert handsama av gruppestyret eller 
hovudstyret i Suldal IL.  

 

 Forslag til vedtak:  Årsmøtet godkjenner styrets forslag til reiseregulativ. 

SAK 14:  BEHANDLA IDRETTSLAGETS ORGANISASJONSPLAN  

 

ORGANISASJONSPLAN 
FOR 

SULDAL IL 

Grunnlagsopplysningar for Suldal IL 
 
Namn: Suldal Idrettslag 
Skipa: 21.02.1946 
Idrett: Fleiridrettslag 
Postadresse: 4237 Suldalsosen 
E-postadresse: leiar@suldal-il.no 
Rekningar: E-post: kasserar@suldal-il.no 
Bankkonto: 3633 65 51255 
Banksamband: Sparebanken Vest 
Internettadresse: www.suldal-il.no 
Organisasjonsnummer i Brønnøysundregisteret: 983958605 
Anleggsadresse: Prestavikjo 
Telefon: 907 34 907 
Registrert tilknyting til Rogaland idrettskrets 
Registrert tilknyting til Suldal idrettsråd 
Registrert tilknyting til Rogaland fotballkrets, Agder og Rogaland skikrets. 
Klubbnummer i NIF sitt medlemsregister: KL11340003 
Årsmøtemånad: Mars 
 
FØREMÅL 
Suldal IL skal vera ein open og demokratisk organisasjon der føremålet er å driva idrett organisert i 
Norges idrettsforbund og olympiske og paralympiske komité (NIF). 
 
Arbeidet skal vera prega av friviljug innsats, demokrati, lojalitet og likeverd. Alle idrettslege 
aktivitetar skal byggja på grunnverdiar som idrettsglede, fellesskap, helse og ærlegdom. 
 
Idrettslaget er sjølveigande og frittståande med kun personlege medlemmer.  
 
ORGANISASJON 
 

 
 
 
 
Lovnorma vedtatt av årsmøte er overordna norm for organisering og drift av laget.  
Suldal IL har eit hovudstyre med 5 medlemmer og 1 varamedlem. Leiar, nestleiar, styremedlemmer og 
varamedlem blir valt på årsmøte. Elles kan styret konstituera seg sjølv (skrivar, m.m.), jmf lovnorma.  

Kasserer blir valt på Årsmøte (lovnorm §10 tredje ledd nr.14.e)   
 
VAL 
Undergruppene sender forslag på nye kandidatar til si undergruppe til valkomiteen i god tid før 
årsmøte. Valkomiteen samlar inn og lagar forslag til val til årsmøte. Årsmøte skal vedta valet og alle 
verv inkludert medlemmer i undergruppene.  
 
Leiar for undergruppene ski og fotball blir valt på årsmøte  (lovnorm §10 tredje ledd nr.14.e)   
 
Resterande undergrupper konstituerer seg sjølv. Samt gjenverande posisjonar i fotball og ski blir 
konstituert i gruppene.   
 
Kontrollutval som består av følgande: to medlemmer og ein varamedlem (lovnorm §10 tredje ledd nr 
14.b). 
 
Valkomiteen som består av følgande: Leiar, to medlemmer og ein varamedlem skal veljast av årsmøte 
på fritt grunnlag etter innstilling frå styret (Lovnorm §10 tredje ledd nr.14.d). 
 
 
STYREMØTA 
Leiar i dei 5 undergruppene møter på styremøta til Suldal IL. Styremøta har sak med orientering frå 
undergruppene, slik får styret orientering frå leiarane i undergruppene direkte. Om styremøta blir tett 
på kvarandre eller styre skal ha møte om spesifikke saker kan ein fråvike om orienteringa frå 
undergruppene. Dette må då komme klart fram i innkallinga. Innkalling til styremøte skjer ved bruk av 
e-post (leiar kallar inn). Styrereferata blir sendt pr e-post og heimesida (skrivar sender ut). Det blir 
halde 3-6 styremøte per år. I tillegg tar ein enkeltsaker via e-post/telefon utanom møta ved behov.  
 
 
BUDSJETT – REKNESKAP  
Budsjett vedteke av årsmøtet er forpliktande for drifta av heile laget. Gruppene skal halda seg til sine 
godkjente budsjett.  
Det skal leggast fram rekneskap for styret. I samband med dette skal gruppene vurdere/kommentera 
den økonomiske situasjonen sin.  
 
Årsmøte i Suldal IL har vedtatt at kasserar kan disponera lagets bankkontoar og nettbank aleine. Leiar 
skal ha innsyn i lagets bankkontoar og nettbank.  
 

 
 
 
 
 
Forslag til vedtak:  Framlagd organisasjonsplan er godkjent. 

SAK 15:  VAL 
 
Verv som er på val framgår av innstilling frå valnemd nedanfor.  
Rolla som leiar og nestleiar i hovudstyret er på val kvart år.  
 

 
 
 
Forslag til vedtak: Valnemnda sine forslag vart samrøystes vedteke av årsmøtet.  
 
  
 
 
Suldalsosen, 18.03.2025 
 


